
Улсын Их Хурлын 2005 оны хаврын ээлжит чуулганы 4 дүгээр сарын 28-ны өдөр /Пүрэв гариг/-ийн хуралдаан 10.15 цагт эхлэв.


Хуралдааныг Улсын Их Хурлын дэд дарга Д.Лүндээжанцан нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэй байв. Үүнд:


Чөлөөтэй: Э.Бат-Yүл, Д.Бат-Эрдэнэ, С.Баярцогт, Р.Буд, Р.Гончигдорж, Л.Гүндалай, Ц.Жаргал, Б.Жаргалсайхан, Г.Занданшатар, А.Мурат, Ж.Наранцацралт, Т.Очирхүү, К.Сайраан, У.Хүрэлсүх, Б.Цэрэнбалжир, Ц.Шаравдорж, Н.Энхбаяр, М.Энхсайхан, Б.Эрдэнэбат.


Өвчтэй:  Г.Батхүү, М.Зоригт, Р.Нямсүрэн, Д.Одхүү, Ч.Содномцэрэн, Ц.Сүхбаатар, 


Тасалсан: Р.Амаржаргал, Р.Бадамдамдин, Д.Батбаатар, С.Батболд, Су.Батболд, Х.Баттулга, Т.Ганди, Ц.Дамиран, Д.Одбаяр, О.Энхсайхан


Хоцорсон: Ч.Авдай 0.45, А.Бакей 0.55, Ц.Батаа 0.55, Б.Батбаяр 0.45, Н.Батбаяр 1.15, Ж.Батхуяг 1.05, Л.Гантөмөр 0.45, Д.Ганхуяг 0.45, ЖГүррагчаа 0.40, Д.Дэмбэрэл 1.05, Б.Мөнхтуяа 0.35, Ц.Нямдорж 1.25, Л.Одончимэд 0.40, С.Отгонбаяр 1.05, С.Оюун 1.25, Л.Пүрэвдорж 0.55, Р.Раш 1.10, Д.Тэрбишдагва 1.30, Ч.Улаан 1.40, А.Цанжид 0.40, Ц.Цэнгэл 0.5.


Нэг.Yндсэн хуулийн цэцийн 2005 оны 2/02 дугаар дүгнэлтийн тухай 


Энэ асуудлыг хэлэлцэхэд Yндсэн хуулийн цэцийн дарга Ж.Бямбадорж, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Н.Тунгалаг нар байлцав.


Уг асуудлын талаар Yндсэн хуулийн цэцийн дарга Ж.Бямбадорж танилцуулга хийв.


Танилцуулгатай холбогдуулан Улсын Их Хурлын гишүүн Р.Раш, А.Бакей, Д.Идэвхтэн нарын асуусан асуултад Yндсэн хуулийн цэцийн дарга Ж.Бямбадорж хариулт өгөв.


Д.Лүндээжанцан:
-Захиргааны хэрэг хянан шийдвэрлэх тухай хуулийн 4-р зүйлийн 4.1.1-ийн Монгол Улсын Засгийн газар гэж заасан нь Монгол улсын Yндсэн хуулийн 38-р зүйлийн 1 дэх хэсгийн “Монгол Улсын Засгийн газар бол төрийн гүйцэтгэх дээд байгууллага мөн”, 45-р зүйлийн 2 дахь хэсгийн “Засгийн газрын тогтоол захирамж нь хууль тогтоомжид нийцээгүй бол Засгийн газар өөрөө буюу УИХ хүчингүй болгоно” гэсэн заалтуудыг зөрчсөн байна гэсэн Yндсэн хуулийн цэцийн 2005 оны 2/02 дугаар дүгнэлтийн холбогдох заалтыг хүлээн зөвшөөрөх нь зүйтэй гэсэн саналыг дэмжье.


Зөвшөөрсөн 25


Татгалзсан 14


Бүгд 39


64.1 хувийн саналаар Yндсэн хуулийн цэцийн дүгнэлтийн энэ хэсгийг хүлээн зөвшөөрлөө.


Захиргааны хэрэг хянан шийдвэрлэх тухай хуулийн 4-р зүйлийн 4.1.6-гийн “Сонгуулийн ерөнхий хороо” гэж заасан нь Yндсэн хуулийн 66-р зүйлийн 2 дахь хэсгийн 2-ын Ард нийтийн санал асуулга, УИХ түүний гишүүний ба Ерөнхийлөгчийн сонгуулийн талаар сонгуулийн төв байгууллагын гаргасан шийдвэр Yндсэн хуульд нийцэж байгаа эсэх талаар Yндсэн хуулийн цэц дүгнэлт гаргах тухай заалтыг зөрчсөн байна гэсэн Yндсэн хуулийн цэцийн 2005 оны 2/02 дугаар дүгнэлтийн холбогдох заалтыг хүлээн зөвшөөрөх нь зүйтэй гэсэн саналыг дэмжье.


Зөвшөөрсөн 24


Татгалзсан 16


Бүгд  40


60.0 хувийн саналаар уг санал дэмжигдэж Yндсэн хуулийн цэцийн дүгнэлтийн холбогдох хэсгийг хүлээн зөвшөөрлөө.


Yндсэн хуулийн цэцийн 2005 оны 2/02 дугаар дүгнэлтийн тухай УИХ-ын тогтоолыг батлая.


Зөвшөөрсөн 30


Татгалзсан 9


Бүгд 39


76.9 хувийн саналаар уг тогтоол батлагдлаа.


Дээрх тогтоол батлагдсантай холбогдуулан Захиргааны хэрэг хянан шийдвэрлэх тухай хуулийн зарим заалтыг хүчингүй болсонд тооцох тухай хуулийг батлая.


Зөвшөөрсөн 34


Татгалзсан 5


Бүгд 39


87.2 хувийн саналаар уг хууль батлагдлаа.


Уг асуудлыг 10 цаг 47 минутад хэлэлцэж дуусав.


УИХ-ын дэд дарга Д.Лүндээжанцан Монгол Улсын мянганы хөгжлийн зорилтыг батлах тухай болон Yндсэн чиглэл батлах тухай Монгол Улсын Их Хурлын тогтоолуудын эцсийн найруулгыг уншиж танилцуулав.


 Эцсийн найруулгатай холбогдуулан санал хэлэх гишүүд байхгүй байв.


УИХ-ын гишүүд дээрх тогтоолуудын эцсийн найруулгыг сонсов.


10.00 цагт Yндэсний архивын газрын сургалтын төвийн суралцагчид,  ШУТИС-ийн Yйлдвэрлэлийн технологи, дизайны сургуулийн дэргэдэх Дизайны лицей сургуулийн 10-р ангийн сурагчид, “UB лавлах 1617”-гийн ажилтнууд Улсын Их Хурлын чуулганы нэгдсэн хуралдааны үйл ажиллагаатай танилцав.


Энэ өдрийн хуралдаан 10 цаг 50 минутад өндөрлөв.

ТАНИЛЦСАН:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ

ТОВЧ ТЭМДЭГЛЭЛ ХӨТӨЛСӨН:

Хуралдааны нарийн бичгийн дарга Ц.НАРАНТУЯА

УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ ЧУУЛГАНЫ 4 ДYГЭЭР САРЫН 28-НЫ ӨДӨР /ПYРЭВ ГАРИГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан:
-Эрхэм гишүүд ээ, ирц 50.6 хувьтай байгаа учраас УИХ-ын хаврын ээлжит чуулганы 2005 оны 4-р сарын 28-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Захиргааны хэрэг хянан шийдвэрлэх тухай хуулийн зарим заалт Yндсэн хуулийн холбогдох заалтуудыг зөрчсөн эсэх тухай маргааныг хянан шийдвэрлэсэн тухай Yндсэн хуулийн цэцийн 2005 оны 02 дугаар дүгнэлтийн тухай асуудал байна. Энэ асуудлын хэлэлцэх эсэхийг шийдвэрлэе. Ингээд эхнийхээ хэлэлцэх асуудалдаа оръё.


Захиргааны хэрэг хянан шийдвэрлэх тухай хуулийн зарим заалт, Yндсэн хуулийн холбогдох заалтуудыг зөрчсөн эсэх тухай маргааныг хянан шийдвэрлэсэн тухай Yндсэн хуулийн цэцийн 2005 оны 02 дугаар дүгнэлтийн талаар Yндсэн хуулийн цэцийн дарга Бямбадорж танилцуулна.


Ж.Бямбадорж:
-Улсын Их Хурлын дэд дарга, эрхэм гишүүд ээ,


Нийслэлийн Сүхбаатар дүүргийн 8-р х орооны иргэн Магнайсүрэн, 11-р хорооны иргэн Энхбаяр нар Yндсэн хуулийн цэцэд 2005 оны 3-р сарын 11-ний өдөр Монгол Улсын захиргааны хэрэг хянан шийдвэрлэх тухай хуулийн 4-р зүйлийн 4.1.1-д Монгол улсын Засгийн газраас гаргасан шийдвэрийг Захиргааны хэргийн шүүх хянан үзэхээр зааж уг хуулийн 18.1.2-т заасны дагуу хүчингүй болгох хүртэл арга хэмжээ авч болохоор заасан нь Yндсэн хуулийн 38-р зүйлийн 1.45-р зүйлийн 2 дахь хэсгийн заалтыг зөрчсөн, Монгол улсын захиргааны хэрэг хянан шийдвэрлэх тухай хуулийн 4-р зүйлийн 4.1.6-д Сонгуулийн ерөнхий хорооны шийдвэрийг захиргааны актад тооцож уг хуулийн 8.1.2-т заасны дагуу захиргааны хэргийн шүүх хүчингүй болгох хүртэл арга хэмжээ авч болохоор заажээ. Энэ нь үндсэн хуулийн 66-р зүйлийн 2 дахь хэсгийн 2 дахь заалтыг зөрчсөн байна гэж өргөдөл ирүүлсэн юм.


Монгол Улсын Yндсэн хуулийн цэцийн дунд суудлын хуралдааныг 2005 оны 3-р сарын 31-ний өдөр хийж дүгнэлт гаргаж, Монгол Улсын Их Хуралд хүргүүлсэн билээ. Уг дүгнэлтийн үндэслэл дүгнэлт хэсгийг та бүхэнд танилцуулъя гэж бодож байна. Бусад хэсэг нь уншиж цаг барах шаардлагагүй байхаа.


Yндэслэл: Захиргааны хэрэг хянан шийдвэрлэх тухай хуулийн 4-р зүйлийн 1 дэх хэсгийн 4.1.1.Монгол Улсын Засгийн газар гэсэн заалт Yндсэн хуулийн 38-р зүйлийн 1, 45-р зүйлийн 2 дахь хэсгийн заалтыг Захиргааны хэрэг хянан шийдвэрлэх тухай хуулийн 4-р зүйлийн 1 дэх хэсгийн 4.1.6.Сонгуулийн ерөнхий хороо гэсэн заалт Yндсэн хуулийн 66-р зүйлийн 2.2 дахь заалтыг зөрчсөн болох нь дараахь үндэслэлээр тогтоогдож байна.


1.Монгол Улсын Yндсэн хуулийн 45-р зүйлийн 2 дахь хэсэгт Засгийн газрын тогтоол захирамж нь хууль тогтоомжид нийцээгүй бол Засгийн газар өөрөө буюу УИХ хүчингүй болгоно гэсэн нь Yндсэн хуулийн 38-р зүйлийн 1 дэх хэсэгт зааснаар Монгол улсын засгийн газар төрийн гүйцэтгэх дээд байгууллага болохынх нь хувьд түүний шийдвэр хуульд нийцээгүй тохиолдолд хүчингүй болгох эрх бүхий субъектыг Yндсэн хуулийг тусгайлан тогтоосон байна.


УИХ, Засгийн газар Yндсэн хуульд заасан үүргээ биелүүлээгүй тохиолдолд Yндсэн хуулийн цэцэд хандаж шийдвэрлүүлж болох нь нээлттэй байна. Хууль тогтоогчоос Засгийн газрын шийдвэрийг захиргааны хэргийн шүүх хянаж байхаар хуульчилсан нь Yндсэн хуулиар тусгайлан тогтоосон Засгийн газар, УИХ-ын эрх хэмжээнд халдсан гэх үндэслэл тогтоогдож байна.


Захиргааны хэргийн шүүхэд төрийн гүйцэтгэх дээд байгууллагын хэрэг хянах эрх хэмжээ Yндсэн хуулиар олгогдоогүй байна.


2.Сонгуулийн ерөнхий хороо хуульд зааснаар ард нийтийн санал асуулга, УИХ, түүний гишүүний ба Ерөнхийлөгчийн сонгуулийг улсын хэмжээнд зохион байгуулах, үндсэн чиг үүрэгтэй байгууллага бөгөөд Yндсэн хуульд заасан иргэдийн сонгох, сонгогдох эрхийг хэрэгжүүлэхтэй холбогдсон асуудлаар шийдвэр гаргадаг байна. Дэлхийн ардчилсан улсуудын үндсэн хуулийн заалтаас үзэхэд энэ төрлийн маргааныг үндсэн хуулийн шүүхтэй улсууд үндсэн хуулийн шүүх, үндсэн хуулийн тусгайлан шүүхгүй улсад дээд шүүх нь хянан шийдвэрлэдэг жишиг тогтсон байна.


Монгол улсын Yндсэн хуулийн 66-р зүйлийн 2 дахь хэсэгт Сонгуулийн төв байгууллагын шийдвэр Yндсэн хууль зөрчсөн бол Yнсдэн хуулийн цэц хянан шийдвэрлэхээр заажээ. Гэтэл Сонгуулийн ерөнхий хорооны шийдвэр хуульд нийцээгүй тохиолдолд захиргааны хэргийн шүүх хянан шийдвэрлэж байхаар захиргааны хэрэг хянан шийдвэрлэх тухай хуулиар хуульчилсан нь Yндсэн хуулиар Yндсэн хуулийн цэцэд тусгайлан олгосон эрхээр халдсан байна.


3.Захиргааны хэрэг хянан шийдвэрлэх тухай хуулийн 4-р зүйлийн 1 дэх хэсгийн 4.1.2 дахь заалтад Ерөнхий сайд гэж оруулсан нь Yндсэн х уулийн 39-р зүйлийн 1, 40-р зүйлийн 1, 45-р зүйлийн 1 дэх хэсгийн заалтыг зөрчсөн асуудлаар Монгол улсын иргэн Магнайсүрэн, Энхбаяр нар өргөдөл гаргаагүй, харин нэмэлт тайлбартаа дурьдсан бөгөөд Yндсэн хуулийн цэцэд маргаан шийдвэрлэх ажиллагаа үүсгээгүй учир дүгнэлт гаргах боломжгүй гэж үзлээ.


Yндсэн хуулийн цэц маргаан хянан шийдвэрлэх ажиллагааны тухай хуулийн 31-р зүйлийн 1, 2 дахь хэсгийн заалтыг удирдлага болгон дүгнэлт гаргах нь:


1.Захиргааны хэрэг хянан шийдвэрлэх тухай хуулийн захиргааны хэргийн шүүхийн хянан шийдвэрлэх маргаан гэсэн 4-р зүйлийн /дараахь байгууллага, албан тушаалтнаас гаргасан захиргааны хууль бусад хууль бус актууд холбогдох маргааныг хянан шийдвэрлэнэ гэсэн 1 дэх хэсгийн 4.1.1-д Монгол улсын Засгийн газар гэж заасан нь Монгол улсын Yндсэн хуулийн 38-р зүйлийн 1 дэх хэсгийн Монгол улсын Засгийн газар бол төрийн гүйцэтгэх дээд байгууллага мөн. 45-р зүйлийн 2 дахь хэсгийн Засгийн газрын тогтоол захирамж нь хууль тогтоомжид нийцээгүй бол Засгийн газар өөрөө буюу УИХ хүчингүй болгоно гэсэн заалтуудыг, мөн 4.1.6-д Сонгуулийн ерөнхий хороо гэж заасан нь Yндсэн хуулийн 66-р зүйлийн 2 дахь хэсгийн 2-ын Ард нийтийн санал асуулга, УИХ түүний гишүүний ба Ерөнхийлөгчийн сонгуулийн талаарх сонгуулийн төв байгууллагын гаргасан шийдвэр Yндсэн хуульд нийцэж байгаа эсэх талаар Yндсэн хуулийн цэц дүгнэлт гаргах тухай заалтыг тус тус зөрчсөн байна гэж үзсэн юм. Анхаарал тавьсанд баярлалаа.


Д.Лүндээжанцан:
-Yндсэн хуулийн цэцийн 2005 оны 02 дугаар дүгнэлтийн талаарх Хууль зүйн байнгын хорооны дүгнэлтийг УИХ-ын гишүүн Эрдэнэбүрэн танилцуулна.


Р.Эрдэнэбүрэн:
-УИХ-ын дэд дарга, эрхэм гишүүд ээ,


Захиргааны хэрэг хянан шийдвэрлэх тухай хуулийн 4-р зүйлийн 4.1.1, мөн үйлийн 4.1.6 дахь заалтууд Монгол улсын Yндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Монгол улсын Yндсэн хуулийн цэцийн 2005 оны 3-р сарын 31-ний өдрийн 02 дугаар дүгнэлтийг тус байнгын хороо 2005 оны 4-р сарын 26-ны өдрийн хуралдаанаараа хэлэлцлээ. 


Захиргааны хэрэг хянан шийдвэрлэх тухай хуулийн 4-р зүйлийн 4.1.1-д Монгол улсын Засгийн газраас гаргасан хууль бус акттай холбогдсон маргааныг Захиргааны хэргийн шүүх хянан шийдвэрлэхээр заасан нь Монгол улсын Засгийн газар төрийн гүйцэтгэх дээд байгууллага болохын хувьд түүний шийдвэр хуульд нийцээгүй тохиолдолд хүчингүй болгох эрх бүхий субъектыг Yндсэн хуулиар тусгайлан тогтоосон. Улмаар УИХ, Засгийн газар Yндсэн хуульд заасан үүргээ биелүүлээгүй бол Yндсэн хуулийн цэцэд өргөдлөө гаргаж шийдвэрлүүлэх эрх нь нээлттэй байна.


Захиргааны хэргийн шүүхэд төрийн гүйцэтгэх дээд байгууллагын шийдвэрийг хянан эрх хэмжээ Yндсэн хуулиар олгогдоогүй байна гэсэн үндэслэлээр Монгол улсын Yндсэн хуулийн 38-р зүйлийн 1 дэх хэсгийн Монгол улсын Засгийн газар бол төрийн гүйцэтгэх дээд байгууллага мөн, 45-р зүйлийн 2 дахь хэсгийн Засгийн газрын тогтоол захирамж нь хууль тогтоомжид нийцээгүй бол Засгийн газар өөрөө буюу УИХ хүчингүй болгоно гэсэн заалтыг, мөн зүйлийн 4.1.6-д сонгуулийн ерөнхий хорооноос гаргасан хууль бус акттай холбогдсон маргааныг Захиргааны хэргийн шүүх хянан шийдвэрлэх гээд заасан явдал нь ард нийтийн санал асуулга, УИХ, түүний гишүүний ба Ерөнхийлөгчийн сонгуулийн талаарх сонгуулийн төв байгууллагын шийдвэр Yндсэн хууль зөрчсөн бол Yндсэн хуулийн цэц хянан шийдвэрлэж байхаар заасан эрх хэмжээнд халдсан байна гэсэн үндэслэлээр Yндсэн хуулийн 66-р зүйлийн 2 дахь хэсгийн 2-ын Ард нийтийн санал асуулга, УИХ, түүний гишүүний ба Ерөнхийлөгчийн сонгуулийн талаарх сонгуулийн төв байгууллагын гаргасан шийдвэр Yндсэн хуульд нийцэж байгаа эсэхтэй холбогдсон маргааныг Yндсэн хуулийн цэц хянан шийдвэрлэхээр заасан заалтыг тус тус зөрчсөн байна гэсэн Yндсэн хуулийн цэцийн дүгнэлтийг Байнгын хорооны хуралдаанд оролцсон гишүүдийн 100 хувийн саналаар хүлээн зөвшөөрөх нь зүйтэй гэж үзлээ.


УИХ-ын эрхэм гишүүд ээ,


Yндсэн хуулийн цэцийн 2005 оны 02 дугаар дүгнэлтийн тухай УИХ-ын тогтоолын төсөл болон Захиргааны хэрэг хянан шийдвэрлэх тухай хуулийн 4-р зүйлийн 4.1.1. Монгол Улсын Засгийн газар, 4.1.6.Сонгуулийн ерөнхий хороо гэсэн заалтуудыг тус тус хүчингүй болсонд тооцох тухай хуулийн төслийг та бүхэнд тараасан болно. Уг асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Д.Лүндээжанцан:
-Yндсэн хуулийн цэцийн 2005 оны 02 дугаар дүгнэлт болон байнгын хорооны дүгнэлтийн талаар асуух асуулт болон санал хэлэх УИХ-ын гишүүд нэрсээ ирүүлнэ үү. 


Р.Раш:
-Yндсэн хуулиа барина гэдэг нь зөв л байх л даа. Тэгэхдээ Засгийн газар манай гүйцэтгэх дээд байгууллага, түүний шийдвэр ямар нэгэн маргаантай болсон нөхцөлд урьд өмнө нь захиргааны шүүхээр орж шийдвэрлүүлдэг ийм байж одоо болилоо. Yгүй бол өөрөө тэр буруу шийдвэрээ авч үзэж цуцлана, үгүй бол Их Хурал авч үзнэ гэсэн, тэгээд болдоггүй юм бол цэц рүү явах байх л даа. Тэгээд энэ шүүхийг нэг талаар зөв юм шиг санагдаж байна.


Нөгөө талаар шүүх засаглалыг Засгийн газрын шийдвэр маань жаахан тойрох маягтай ийм юм шиг тийм хоёрдмол байдал санагдаад болж өгөхгүй юм. Тийм учраас нэмэлт тайлбарыг бас сонсмоор байна. Их Хурал авч үзье  л дээ. Өөрөө өөрийгөө буруу шийдвэр гаргачихаад тэрнийгээ авч үзнэ гэхэд ч үзэх л байх л даа, зарчмын дагуу янз бүрээр үзэх л байх. Yзтэлээ нэлээн чангаацалдана. Их Хурал авч үзнэ, тэрнийг шийдвэрлэнэ, ялангуяа өөрийнхөө жишээгээр, би ямар удаан хугацааны парламентч биш, бид нарын байгуулсан Их Хурлын эхний үед таарах юм бол урьдчилж намын бүлэг хуралдчихаад, орж ирээд яралзтал гар өргөөд ингээд явж байсан шүү дээ. Тийм байдлаар уг асуудалд хандана гэх юм бол бас зовлонтой л доо. Ийм ийм санагдаад эргэлзээд байна. 


Ж.Бямбадорж:
-Хууль зүйн шинжлэх ухаанд нэг ойлголт байдаг л даа. Хуульд тусгайлан заасан бол тэр нь ерөнхий хэм хэмжээнүүдээсээ илүү их тодорхой буюу зөвхөн тэр заалт нь илүү их хүч чадалтай гэсэн ийм ойлголт байдаг, би жаахан хар үгээр тайлбарлаж байна. Тэр утгаараа Yндсэн хуулин дотор өөрт нь 45-р зүйлийн 2-т байхаа би буруу хэлээдэх вий. Энэ Засгийн газрын шийдвэр хуульд нийцээгүй бол яахыг Yндсэн хууль бүр өөрөө тусгайлан заагаад өгчихсөн байгаа юм. Нэг талаар тусгайлан зааж өгсөн, нөгөө талаар үүрэг болгосон байгаа. Yнэхээр Засгийн газрын шийдвэр Yндсэн хуульд нийцээгүй байх юм бол Засгийн газар өөрөө хүчингүй болгох ёстой. Хэрэв өөрөө хүчингүй болгохгүй бол УИХ хүчингүй болгох ёстой. Яг ийм заалт Ерөнхийлөгчийн хэсэг дээр бий. 


Захиргааны хэрэг хянан шийдвэрлэх тухай хуулийг гаргахдаа Ерөнхийлөгчийг нь үлдээж Засгийн газрыг нь оруулчихсан юм байна лээ. Нэгдүгээрт, нэг ийм тусгайлан заалт байгаа юм.


Цаашаа яах вэ гэдэг асуудал нээлттэй байгаа. Монгол улсын Yндсэн хуулийн цэц бол шүүх, нэг төрлийн шүүх. Yндсэн хуулиар тусгайлан бий болгосон шүүх. Тэгэхээр зэрэг энэ шүүхэд хэрэг нь харьяалагдах боломж байж байгаа юм, цаана нь. Тэр талаас нь Yндсэн хуулийг боловсруулж хийсэн юм байна гэж ойлгож байгаа.


Р.Раш:
-Та өөрөө тэр хуулийг гаргахад байлцсан биз дээ. Яагаад Yндсэн хуулийг зөрчиж энэ хуулийн гаргасан юм бэ?


Ж.Бямбадорж:
-Тэр талаар би хариулмааргүй байна, хэрэв шаардлагатай бол хэрэг үүсгээд асуудлыг шийдэж болох байх. Энэ асуудлыг хэлэлцэхэд Yндсэн хуулийн цэцийн хуралдаан даргалсан байна, та хуулиараа татгалзан гаргах хэрэгтэй гэж асууж байгаа бол би энд тайлбар хэлмээр байна. Yндсэн хуулийн цэцийн тухай хуулинд шийдвэрийг таслах эрхтэйгээр батлахад оролцсон бол татгалзан гаргах ёстой. Энэ хуулийг батлахад би энэ хуульд оролцоогүй байгаа. Тамгын газраас албан ёсны баталгаа аваад тэр хувийн хэргүүдийг үзэхэд энэ хуулийг батлахад би байхгүй байсан учраас Yндсэн хуулийн цэцийн хуралдааныг даргалж оролцсон.


А.Бакей:
-Yнсдэн хуулийн цэцээс зөв зүйтэй дүгнэлт гаргасан байна гэж хувьдаа үзэж байна. Засгийн газраас өмнө гаргасан шийдвэрүүд, энэ дүгнэлтийг хүлээж авсан тохиолдолд Засгийн газраас өмнө гаргасан шийдвэрүүдтэй холбогдуулж шүүхээс гаргасан шийдвэрүүд нь хүчин төгөлдөр хэвээр байх юмуу, хүчингүй болох уу гэдэг асуудлыг сонирхмоор байна. Өмнө нь Засгийн газраас зөндөө шийдвэр гаргасан, гэтэл тэрнийг нь шүүхээс хүчингүй болгоод янз бүрийн байдалтай болгосон байгаа шүү дээ. Тэгэхээр энэ талаар ямар хуулийн зохицуулалт байх вэ гэж сонирхмоор байна.


Ж.Бямбадорж:
-Хууль зүйн байнгын хороо дүгнэлтийг хүлээж авсан, УИХ ямар шийдвэр гаргахыг мэдэхгүй байна. УИХ шийдэх асуудал. Хэрэв дүгнэлтийг хүлээж аваад холбогдох хууль тогтоомжиндоо өөрчлөлт оруулаад тэгээд тэр хууль тогтоомж нь хэдийгээс хүчин төгөлдөр болох юм, тэр үеэс цааш энэ шинэ хууль үйлчлэх ёстой, өмнө нь байсан асуудал буцаан хэрэглэх эрх байхгүй. Буцаан хэрэглэж ерөөсөө болохгүй. 


Өөрөөр хэлбэл Yндсэн хууль зөрчсөн гэсэн өргөдөл гарч, тэр пактын дагуу Yндсэн хуулийн цэц дүгнэлт гаргаж, УИХ шийдвэр гаргаж байгаа энэ үйл явц хойшоо буцаж хэрэглэдэггүй Цаашаагаа л явна. 


Дашрамд хэлэхэд захиргааны хэргийн шүүх Yндсэн хуулийн цэцийн харьяаллын асуудлуудын давхцаж байгаа юмнууд бий. Жишээлбэл, Засаг даргыг томилохтой холбоотой асуудлаар Yндсэн хуулийн заалт байдаг. Мөн захиргааны хэргийн шүүхэд харьяалуулсан, тэрүүгээрээ асуудал шийдүүлсэн юм байгаа, тийм учраас бид тэрнийг авч үзээгүй. 


Д.Идэвхтэн:
-Тодруулж асууя гэж байсан асуултууд зарим нь гарчихлаа. Уг нь би тэр Засгийн газар хэрвээ шийдвэрээ буруу шийдвэр гаргалаа гэж үзвэл өөрөө буюу УИХ тэр буруу шийдвэрийг хүчингүй болгохоор Yндсэн хуулинд заачихсан байгаа. Yүнтэй холбогдсон асуулт байсан юм, тэрүүнд би хариулт авчихлаа.


Хоёрдугаарт, Засгийн газрын шийдвэр гэдэг дотор юу юуг ойлгож Yндсэн хуулийн цэц дээр авч хэлэлцэх вэ гэдэг талаар бас санал сонсмоор байна. 


Ж.Бямбадорж:
-Ер нь төрийн дээд байгууллагууд хууль зөрчдөггүй, төрийн дээд байгууллагад их өндөр чанартай ажиллах ёстой гэдэг нэг талаас тийм байх боловч, нөгөөх нь бас баталгаа биш л дээ. Тэгэхдээ Yндсэн хуулинд тусгайлан энд зааж өгсөн явдал бол бас тэдэнд хууль зөрчихгүй байхыг нэлээн тийм өндөр итгэл найдвартайгаар Yндсэн хуулиар зааж өгсөн юм шиг байгаа юм нэг талаас нь. Нэгэнт зөрчсөн тохиолдолд яахав гэдгийг нь бас зааж өгсөн байгаа. 


Идэвхтэн гишүүний энэ асуулт бид бас дүгнэлтэндээ хэлсэн байгаа. Монгол улсын Yндсэн хуулийн 45-р зүйлийн 2-т Засгийн газрын шийдвэр нь тогтоол, захирамж байна гээд бүр хэлбэрийг нь заагаад өгчихсөн.  Практикт яадаг вэ гэхээр Засгийн газрын хуралдаанаас тогтоол гарч байгаа. Ерөнхий сайд захирамж гаргаж байгаа. Захиргааны хэрэг хянан шийдвэрлэх тухай хуулинд Ерөнхий сайд гэдэг үг үлдэж байгаа, бид дүгнэлт гаргаагүй. Яагаад гаргаагүй гэхээр зэрэг өргөдөл гаргасан иргэд энүүгээр маргаан үүсгэж өгөөч гэж өргөдөл гаргаагүй. 


Цэцийн хуралдаан болдогийн урд өдөр нэмэлт тайлбартаа Ерөнхий сайд гэдгийг бас энд хамруулж өгөөч гэсэн. Бид тэрүүгээр нэгэнт анх маргаан үүсгэж шалгаагүй учраас дүгнэлт гаргах боолмжгүй байсан, энийгээ ч дурьдаж өгсөн. Гагцхүү энэ асуудлыг Yндсэн хуулийн 45-тайгаа харьцуулаад хэрэв Yндсэн хуулийн цэцийн дүгнэлтийг хүлээгээд авбал тэрний мөрөөр гаргах эрх зүйн актандаа хууль тогтоогчид ямар ч аргаар зааж өгөх нь хууль тогтоогч та бүхний бүрэн эрхийн асуудал. 


Д.Лүндээжанцан:
-Асуулттай гишүүд асуултаа асууж дууслаа. Одоо санал хэлэх гишүүд байвал нэрсээ ирүүлнэ үү. Санал хэлэх гишүүн байхгүй байна.


Одоо асуудал оруулсан Бямбадорж даргад баярлалаа. Одоо санал хураалт явуулъя. 


Байнгын хорооны дүгнэлт байгаа. Хоёр асуудлаар хамтарсан нэг дүгнэлт гаргасан. Ингээд асуудал болгоноор санал хураая.

 
Захиргааны хэрэг хянан шийдвэрлэх тухай хуулийн 4-р зүйлийн 4.1.1-ийн Монгол Улсын Засгийн газар гэж заасан нь Монгол улсын Yндсэн хуулийн 38-р зүйлийн 1 дэх хэсгийн Монгол Улсын Засгийн газар бол төрийн гүйцэтгэх дээд байгууллага мөн, 45-р зүйлийн 2 дахь хэсгийн Засгийн газрын тогтоол захирамж нь хууль тогтоомжид нийцээгүй бол Засгийн газар өөрөө буюу УИХ хүчингүй болгоно гэсэн заалтуудыг зөрчсөн байна гэсэн Yндсэн хуулийн цэцийн 2005 оны 2/02 дугаар дүгнэлтийн холбогдох заалтыг хүлээн зөвшөөрөх нь зүйтэй гэсэн томъёоллоор санал хураалт явуулъя.


Энэ дээр бас нэг тайлбар байна. Би сая уншлаа. Монгол Улсын Засгийн газар бол Захиргааны хэргийн шүүхийн объект байхаар харьяалагдах Засгийн газрын шийдвэр байхаар заасан нь Yндсэн хуультай зөрчилдөж байна гэж Yндсэн хуулийн цэц үзсэн байна. Yндсэн хуулийн цэцийн энэ дүгнэлтийг хүлээн зөвшөөрөх нь зүйтэй гэсэн саналын томъёоллоор санал хураалт явуулж байна.


Зөвшөөрсөн 25


Татгалзсан 14


Бүгд 39


64.1 хувийн саналаар Yндсэн хуулийн цэцийн дүгнэлтийн энэ хэсгийг хүлээн зөвшөөрлөө.


Захиргааны хэрэг хянан шийдвэрлэх тухай хуулийн 4-р зүйлийн 4.1.6-гийн Сонгуулийн ерөнхий хороо гэж заасан нь Yндсэн хуулийн 66-р зүйлийн 2 дахь хэсгийн 2-ын Ард нийтийн санал асуулга, УИХ түүний гишүүний ба Ерөнхийлөгчийн сонгуулийн талаар сонгуулийн төв байгууллагын гаргасан шийдвэр Yндсэн хуульд нийцэж байгаа эсэх талаар Yндсэн хуулийн цэц дүгнэлт гаргах тухай заалтыг зөрчсөн байна гэсэн Yндсэн хуулийн цэцийн 2005 оны 2/02 дугаар дүгнэлтийн холбогдох заалтыг хүлээн зөвшөөрөх нь зүйтэй гэсэн томъёоллоор санал хураалт явуулъя.


Зөвшөөрсөн 24


Татгалзсан 16


Бүгд  40


60.0 хувийн саналаар уг санал дэмжигдэж Yндсэн хуулийн цэцийн дүгнэлтийн холбогдох хэсгийг хүлээн зөвшөөрлөө.


Ингээд та бүхэнд тараасан байгаа. Цэцийн дүгнэлтийг хүлээж авсан тухай УИХ-ын тогтоолыг батлуулъя. УИХ-ын тогтоол нь Yндсэн хуулийн цэцийн 2005 оны 2/02 дугаар дүгнэлтийн тухай. УИХ-ын хуралдааны дэгийн 15.1.5-д заасныг үндэслэн УИХ-аас тогтоох нь:


1.Захиргааны хэрэг хянан шийдвэрлэх тухай хуулийн 4-р зүйлийн 4.1.1-ийн Монгол Улсын Засгийн газар гэж заасан Монгол Улсын Yндсэн хуулийн 38-р зүйлийн 1 дэх хэсгийн Монгол Улсын Засгийн газар бол төрийн гүйцэтгэх дээд байгууллага мөн, 45-р зүйлийн 2 дахь хэсгийн Засгийн газрын тогтоол, захирамж нь хууль тогтоомжид нийцээгүй бол Засгийн газар өөрөө буюу УИХ хүчингүй болгоно гэсэн заалтуудыг, мөн 4.1.6-д Сонгуулийн ерөнхий хороо гэж заасан нь Yндсэн хуулийн 66-р зүйлийн 2 дахь хэсгийн 2-ын Ард нийтийн санал асуулга, УИХ, түүний гишүүний ба Ерөнхийлөгчийн сонгуулийн талаар сонгуулийн төв байгууллагын гаргасан шийдвэр Yндсэн хуульд нийцэж байгаа эсэх талаар Yндсэн хуулийн цэц дүгнэлт гаргах тухай заалтуудыг тус тус зөрчсөн гэсэн Yндсэн хуулийн цэцийн 2005 оны 2/02 дугаар дүгнэлтийг хүлээн зөвшөөрөх нь зүйтэй гэж  үзсүгэй гэсэн ийм тогтоол  гарч байна.


Мөн үүнтэй холбогдуулаад энэ тогтоолынхоо төслийг батлая гэсэн санал хураалт явуулъя.


Зөвшөөрсөн 30


Татгалзсан 9


Бүгд 39


76.9 хувийн саналаар уг тогтоол батлагдаж байна.


Та бүхэнд Байнгын хорооны дүгнэлтийн дагуу тараасан байгаа. Захиргааны хэрэг хянан шийдвэрлэх тухай хуулийн өөрчлөлтийг тараасан. Байнгын хорооны дүгнэлтийн ард тараасан. Хоёр хууль байж байгаа. Yндсэн хуулийн цэцийн дүгнэлтийг хүлээн зөвшөөрсөн учраас Захиргааны хэрэг хянан шийдвэрлэх тухай хуулийн зарим заалтыг хүчингүй болсонд тооцох тухай хууль байгаа. Yүнийг дагаж энэ хууль гарна.Ингээд энэ хуулийг та бүхэнд төслийг тараасан. Энд Захиргааны хэрэг хянан шийдвэрлэх тухай хуулийн зарим заалтыг хүчингүй болсонд тооцох тухай. 1-р зүйл. Захиргааны хэрэг хянан шийдвэрлэх тухай хуулийн 4-р зүйлийн 4.1.1.Монгол Улсын Засгийн газар, мөн зүйлийн 4.1.6.Сонгуулийн ерөнхий хороо гэсэн заалтыг тус тус хүчингүй болсонд тооцсугай гэсэн энэ хуулийн төсөл байна. Энэ хуулийг батлая гэсэн санал хураалт явуулъя.


Зөвшөөрсөн 34


Татгалзсан 5


Бүгд 39


87.2 хувийн саналаар уг хууль батлагдлаа.


Одоо хоёр редакц байна. Монгол Улсын Их Хурлын тогтоол. Монгол Улсын мянганы хөгжлийн зорилтыг батлах тухай Монгол Улсын Их Хурлын тогтоолын эцсийн найруулгыг та бүхэнд тараасан. Энэ эцсийн найруулга дээр асуулт болон санал хэлэх найруулгын шинжтэй асуудлаар санал хэлэх гишүүд байна уу? Монгол Улсын Их Хурлын тогтоол. Монгол Улсын мянганы хөгжлийн зорилтыг батлах тухай Монгол Улсын Их Хурлын тогтоолын эцсийн найруулгыг сонслоо.


Yндсэн чиглэл батлах тухай Монгол улсын Их Хурлын тогтоолын эцсийн найруулгыг танилцуулж байна. Монгол Улсын хууль тогтоомжийг 2008 он хүртэл боловсронгуй болгох Yндсэн чиглэлийг баталсан байгаа, хавсралтаар. Уг үндсэн чиглэлийн эцсийн найруулга дээр санал хэлэх гишүүд байна уу? алга байна. Эцсийн найруулгыг сонслоо. Өнөөдрийн чуулганы нэгдсэн хуралдаанаар хэлэлцэх асуудал дууслаа. 

